
Ittoqqortoormiinut Ittoqqortoormiiniillu angalanissat pitsanngorsaavigineqarnissaat pillugu
Naalakkersuisut nalunaarusiornissamik peqqunegarnissaannik Inatsisartut aalajangigassaattut
siunnersuut. Nalunaarusiami aningaasaliissutegarnissamut periarfissat ilanngunnegassapput.
Nalunaarusiaq upernaami ataatsimiinnermi 2026-mi Inatsisartunut agguaanneqassaagq.
(Inatsisartunut ilaasortaq Inatsisartut Mette Arqe-Hammeken, Naleraq)

(Siullermeerneqarnera)

Quijanagq Inatsisartunut ilaasortag Mette Arge-Hammeken siunnersuutegarninnut.

Ittoggortoormiiniit angalasunut pissutsit ukiorpassuarni unamminartuusimapput. Angalanerit
sivisunerujussuisa paasiuminaatsumillu ingerlaartarnerit kinguneraat, piffinni innuttaasut
misigikulammassuk, nunap sinneraniit atugarititaasut ajornerunerat, peqginnissamut, ilinniarnissamut,
inuussutissarsiornissamut ilaquttanullu tikeraarsinnaanermut atugarititaasunut. Assigiinnginneq
tigussaasoq, ilungersunartutut tigussallugu pisussaaffigisarput.

Demokraatit isumaqgarput, maani nunatsinni innuttaasut pitsaasumik atugaqartariagartut aammalu
assigiimmik periarfissagartariagartut, sumiluunniit najugaqaraluarunik. Angallaneq isumalluutaavoq
pinngitsoorneqarsinnaanngitsoq, nunatsinnik atassusiisoq, inuiaqatigiillu ingerlalluarnissaannut
apeqqutaalluinnartoq. Taamaattumik ilassilluarparput, siunnersuutegarnermi, Ittoggortoormiini
innuttaasunut angalanermut periarfissat ganoq pitsanngorsarneqarsinnaanersut ukkatarineqarmat.

Naalakkersuisut akissutegarnerminni ersarissumik paasinninnini takutippaa taamatuttaarlu siumut
alloriaatissanik tigussaasunik tikkuagagarluni. Tapersernarpoq, danskit naalakkersuisuinut sinaakkutissatut
isumagqatigiissusiortogareersimanera, Ittoqqortoormiini nunap immikkoortuani nutaamik
mittarfiliornissamut aningaasaliinissamut qulakkeerinnittumik. Isumaqatigiissut taanna
pingaaruteqartorujussuuvoq nikeranngitsunik ullutsinnullu tulluuttumik angallannikkut pilersitsinissamut.
Mittarfiup nutaap angalanerit sukkatsiinnarnagillu toqgissisimaninngortiinnassanngilai, aammali
inuussutissarsiornikkut nutaanik pilersitsinissaq inuttullu periarfissanik ammaassissagami, inuiagatigiinnut
tamanut nukittorsaataasussamik.

Aammattaarlu silatusaarneruvoq, Naalakkersuisut siunnersuuteqarmata nalunaarusiornissamik
upernaanerani 2027 katersuunnissamut. Taamaaliornermi nutaamik sinaakkutissatut
isumagqatigiissutaasumi misilittakkat, sukumiisumik paasissutissanik katersineq aammalu aningaasatigut
periarfissat gajannaatsumik tunngavillit pissarsiarinissaannut, piffissagartitsisogassammat.

Demokraatit siunnersuut taperserpaat Naalakkersuisullu allannguutissatut siunnersuutaat ilalernartillugu.

Ittoggortoormiini innuttaasut angalanissaminnut pitsaanerusumik naapertuilluarnerusumillu
periarfissarissaarnerulernissaamik kissaateqarnerat taperserparput. Tassani pineqarpoq

toqqissisimatsitsinissaq periarfissiinissarlu inuiagatigiinnguit amerlanngitsut, nukittuulli periarfissinnissaat
pisariagalermat.

Taamatut oqaaseqaateqarluta Naalakkersuisut allannguutissatut siunnersuutaa akuereqqullugu
innersuussutigaarput aammalu Sanaartornermut ataatsimiititaliami suliareqqgitassatut innersuussutigalugu.

